
2 СОДТӦД
Мортӧс ёнмӧдан да спорт юкӧнын муниципальнӧй учреждениеяслысь материально-техническӧй подувсӧ бурмӧдӧмкӧд йитчӧм  рӧскод кӧсйысьӧмъяс сьӧмӧн могмӧдӧм вылӧ Коми Республикаса республиканскӧй сьӧмкудйысь меставывса асвеськӧдлан органъяслы субсидияяс юклан да сетан
 ПРАВИЛӦЯС 
1. Меставывса асвеськӧдлан органъяслысь рӧскод кӧсйысьӧмъяс сьӧмӧн могмӧдӧм вылӧ, кутшӧмъяс йитчӧмаӧсь мортӧс ёнмӧдан да спорт юкӧнын муниципальнӧй учреждениеяслысь материально-техническӧй подувсӧ бурмӧдӧмкӧд,  Коми Республикаса республиканскӧй сьӧмкудйысь муниципальнӧй районъяслы (кар кытшъяслы) (водзӧ – меставывса сьӧмкудъяс) субсидияяс сетӧм (водзӧ – субсидияяс), кутшӧмъясӧс урчитӧ “Мортӧс ёнмӧдӧм да спорт сӧвмӧдӧм” Коми Республикаса канму уджтас, мый вынсьӧдӧма “Мортӧс ёнмӧдӧм да спорт сӧвмӧдӧм” Коми Республикаса канму уджтас вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 28 лунся 422 №-а шуӧмӧн, збыльмӧдӧ Коми Республикаса мортӧс ёнмӧдан да спорт агентство (водзӧ – Агентство) Агентство да муниципальнӧй районъяслӧн (кар кытшъяслӧн) меставывса асвеськӧдлан органъяс костын кырымалӧм артмӧдчӧмъяс подув вылын (водзӧ – Артмӧдчӧмъяс).
Тайӧ Правилӧяс збыльмӧдӧм могысь мортӧс ёнмӧдан да спорт юкӧнын муниципальнӧй учреждениеясӧн лоӧны:

а) спорт нырвизя челядьлы содтӧд тӧдӧмлун сетан муниципальнӧй велӧдан учреждениеяс;

б) спорт нырвизя муниципальнӧй учреждениеяс (муниципальнӧй учреждениеяслӧн тэчаса юкӧдувъяс) йӧз пӧвстын мортӧс ёнмӧдан да спорт мероприятиеяс котыртӧм да нуӧдӧм кузя (водзӧ – спорт мероприятиеясӧн муниципальнӧй шӧрин (юкӧн).
2. Субсидияяс сетӧны татшӧм нырвизьяс серти, сы лыдын:

1) муниципальнӧй спорт школаяслы спорт инвентар, экипировка (форма) да оборудование ньӧбӧм вылӧ (водзӧ – муниципальнӧй спорт школаяслысь материально-техническӧй подувсӧ бурмӧдӧм вылӧ субсидияяс);

2) спорт мероприятиеяслӧн муниципальнӧй шӧринъяслы (юкӧнъяслы), муниципальнӧй районъяслӧн (кар кытшъяслӧн) сборнӧй командаяслы экипировка ньӧбӧм вылӧ спорт сикасъяс серти:  баскетбол, волейбол, футбол (водзӧ - спорт мероприятиеясӧн муниципальнӧй шӧринъяслысь (юкӧнъяслысь) материально-техническӧй подувсӧ бурмӧдӧм вылӧ субсидияяс).

3. Субсидия сетӧм вылӧ урчитӧма татшӧм бӧръян критерийяс:

1) 2013 вося тӧвшӧр тӧлысь 1 лун вылӧ серпас серти муниципальнӧй районын (кар кытшын) (водзӧ – муниципальнӧй юкӧн) эмӧсь муниципальнӧй спорт школаяс;

2) муниципальнӧй спорт школаясын,  сы лыдын подувса да мыджсянаясын, спорт сикасъяс лыд сӧвмӧдӧм (“Спорт школаяс (томуловлы спорт школаяс да томуловлы торъя олимпийскӧй резерва школаяс) серти юӧръяс” 5-ФК №-а федеральнӧй статистическӧй видзӧдан форма серти 2012 воысь юӧртӧм);

3) муниципальнӧй спорт школаясын тренируйтчан этап да спортын кужанлун бурмӧдан этап вылын велӧдчысьяслӧн лыд (“Спорт школаяс (томуловлы спорт школаяс да томуловлы торъя олимпийскӧй резерв школаяс) серти юӧръяс” 5-ФК №-а федеральнӧй статистическӧй видзӧдан форма серти 2012 воысь юӧртӧм);

4) муниципальнӧй спорт школаясын велӧдчысьяслӧн лыд, кодъясӧс босьтӧма 2013 вося тӧвшӧр тӧлысь 1 лун вылӧ состояние серти сборнӧй командаяс спортивнӧя дасьтан юкӧнӧ -  “Томуловлы торъя олимпийскӧй резерва школа” Коми Республикаса челядьлы содтӧд тӧдӧмлун сетан канму сьӧмкуд учреждениеса тэчаса юкӧдулӧ (Томуловлы торъя олимпийскӧй резерва школа” Коми Республикаса челядьлы содтӧд тӧдӧмлун сетан канму сьӧмкуд учреждениеса локальнӧй нормативнӧй акт, мый сӧгласуйтӧма Агентствокӧд);

5) муниципальнӧй юкӧнса командаяслӧн лыд, кодъяс петкӧдчисны 2012 воын спорт сикасъяс серти Коми Республикаса муниципальнӧй юкӧнъяс костын томуловлӧн вогӧгӧрся Спартакиадаын.
4. Субсидияяс сетӧны татшӧм условиеясӧ кутчысигӧн:

1) муниципальнӧй районъяслӧн (кар кытшъяслӧн) меставывса асвеськӧдлан органъяс (водзӧ – меставывса асвеськӧдлан органъяс) примитӧны да збыльмӧдӧны торъя мога уджтасъяс (уджтасувъяс), кутшӧмъяс урчитӧны меставывса сьӧмкудъяслысь рӧскодсӧ тайӧ Правилӧясӧн 2 пунктын индӧм шӧр могъяс вылӧ;
2) меставывса асвеськӧдлан органъяслӧн меставывса сьӧмкудъяс йылысь помшуӧмъясын эм рӧскод сьӧмӧн могмӧдӧм вылӧ сьӧмкуд ассигнованиеяс тайӧ Правилӧясӧн 2 пунктын индӧм шӧр могъяс вылӧ;
3) муниципальнӧй юкӧнлӧн 2013 вося йирым тӧлысь 1 лунӧдз спорт мероприятиеясӧн муниципальнӧй шӧринъяс (юкӧнъяс) лӧсьӧдӧм йылысь гарантийнӧй письмӧ муниципальнӧй юкӧнса юралысьлӧн кырымпасӧн, кор 2013 вося сора тӧлысь 1 лун вылӧ абуӧсь спорт мероприятиеяслӧн уджалысь муниципальнӧй шӧринъяс (юкӧнъяс).

5. Субсидияяссӧ сетӧны Коми Республикаса республиканскӧй сьӧмкудлӧн ӧтувъя бюджетнӧй роспись серти сьӧмкуд ассигнованиеяс да сьӧмкуд кӧсйысьӧмъяс серти лимитъяс мында, кутшӧмъясӧс урчитӧма Агентстволы урчитан пӧрадок серти.

6. Артмӧдчӧмлысь формаяссӧ да субсидияяс сетӧм вылӧ шыӧдчӧмъяссӧ вынсьӧдӧ Агентство да йӧзӧдӧ “Ӧтуввез” юӧр да телекоммуникационнӧй везйын Агентствоса официальнӧй сайт вылын найӧс вынсьӧдан лунсянь 3 уджалан лун чӧжӧн.

7. Артмӧдчӧмын урчитӧны субсидияяс сетӧмлы татшӧм условиеяс:

1) субсидия торъя мог вылӧ индӧм;

2) субсидия ыджда, сійӧс сетанног да видзанног;

3) субсидия вӧдитчан бӧртасъяс серти петкӧдласъяслӧн тӧдчанлун, кутшӧмӧс урчитӧма тайӧ Правилӧяслӧн 14 пунктӧн;

4)  субсидия вӧдитчан бӧртасъяс серти петкӧдласъяслысь тӧдчанлунсӧ шедӧдӧм кузя кӧсйысьӧм;

5) муниципальнӧй юкӧнӧн субсидия вӧдитчан бӧртасъяс серти петкӧдласъяслысь индӧм тӧдчанлунсӧ воӧдчытӧг;

6) республиканскӧй да меставывса сьӧмкудъясысь муниципальнӧй юкӧнӧн рӧскод збыльмӧдӧм йылысь отчётносьт сетан кадколастъяс да пӧрадок Агентствоӧн вынсьӧдӧм форма серти;

7) Артмӧдчӧмлӧн условиеясӧ кутчысьӧм бӧрся видзӧдан пӧрадок;

8) субсидия бӧр бергӧдан пӧрадок, кор Агентствоӧн да контроль да дӧзьӧр мукӧд уполномочитысь канму органӧн нуӧдӧм прӧверкаяс кывкӧрталӧм серти эрдӧдӧма тайӧ Правилӧясӧн урчитӧм да Артмӧдчӧмӧн индӧм шӧр могъяслысь торкалан збыльлунсӧ;

9) Артмӧдчӧмлысь условиеяс торкалӧмысь ӧта-мӧдлы кывкутӧм;

10) субсидия сетӧмкӧд йитчӧм мукӧд условие.

8. Муниципальнӧй районса (кар кытшса) муниципальнӧй юкӧнлы (Р) сетан субсидиялӧн став ыдждаыс артавсьӧ формула серти:
Р = Р1 + Р2,
кӧні:

а)  муниципальнӧй спорт школаяслысь материально-техническӧй подувсӧ бурмӧдӧм вылӧ субсидияыс артавсьӧ формула серти:

S

P1 = ------- x k,

Q ставнас

кӧні:

S - муниципальнӧй спорт школаяслысь материально-техническӧй подувсӧ бурмӧдӧм вылӧ меставывса сьӧмкудъяслы субсидияяслӧн ӧтувъя ыджда;

Q ставнас - Правилӧяслӧн 3 пунктын индӧм бӧръян критерийяс серти муниципальнӧй юкӧнъясӧн чукӧртӧм баллъяслӧн ӧтувъя лыд; 

k - Правилӧяслӧн 3 пунктын индӧм бӧръян критерийяс серти муниципальнӧй юкӧнъясӧн чукӧртӧм баллъяслӧн лыд;

б)  спорт мероприятиеясӧн муниципальнӧй шӧринъяслысь (юкӧнъяслысь) (Р2) материально-техническӧй подувсӧ бурмӧдӧм вылӧ субсидияыс артавсьӧ формула серти:
S

P2 = -------,

Q ставнас

кӧні:

S - спорт мероприятиеяслӧн муниципальнӧй шӧринъяслысь (юкӧнъяслысь)  материально-техническӧй подувсӧ бурмӧдӧм вылӧ меставывса сьӧмкудъяслы субсидияяслӧн ӧтувъя ыджда;

Q ставнас – Коми Республикаын муниципальнӧй юкӧнъяслӧн лыд. 

9. Коми Республикаса республиканскӧй сьӧмкудйысь сьӧмӧн могмӧдан тшупӧдсӧ индӧны меставывса сьӧмкудъяслысь тайӧ Правилӧяслӧн 2 пунктын индӧм рӧскодсӧ 99 прӧчентӧдз ыдждаӧн. 
10. Субсидияяссӧ сетӧны тайӧ Правилӧяс дорӧ содтӧдын юклӧм серти.

11. Артмӧдчӧмъяс кырымалӧм вылӧ меставывса асвеськӧдлан органъяс 2013 во сора тӧлысь 22 лунӧдз сетӧны Агентствоӧ татшӧм документъяс:

1) субсидия сетӧм вылӧ шыӧдчӧм Агентствоӧн вынсьӧдӧм форма серти;
2) юӧръяс, кодъяс эскӧдӧны, мый 2013 вося сора тӧлысь 15 лун вылӧ  эм спорт мероприятиеяслӧн муниципальнӧй шӧринъяс (юкӧнъяс) (меставывса асвеськӧдлан органлӧн нормативнӧй инӧда акт, муниципальнӧй учреждениелӧн локальнӧй нормативнӧй акт, учредитан документъяс, штатнӧй расписание), либӧ муниципальнӧй юкӧнса юралысьлӧн кырымпасӧн 2013 вося йирым тӧлысь 1 лунӧдз спорт мероприятиеяслысь муниципальнӧй шӧринъяс (юкӧнъяс) лӧсьӧдӧм йылысь гарантийнӧй письмӧ;

3) мортӧс ёнмӧдан да спорт юкӧнын тайӧ Правилӧяслӧн 2 пунктын индӧм нырвизьяс серти муниципальнӧй учреждениеяслысь материально-техническӧй подувсӧ бурмӧдӧмын муниципальнӧй юкӧнлысь содтӧд коланлунсӧ арталӧмӧн эскӧдысь ходатайство;

4) лӧсялана муниципальнӧй юкӧнса меставывса сьӧмкудлӧн ӧтувъя бюджетнӧй росписьысь выписка, кытчӧ пырӧны мортӧс ёнмӧдан да спорт юкӧнын тайӧ Правилӧяслӧн 2 пунктын индӧм нырвизьяс серти муниципальнӧй учреждениеяслысь материально-техническӧй подувсӧ бурмӧдӧм вылӧ сьӧм ыджда йылысь юӧръяс.

Агентство пасйӧ меставывса асвеськӧдлан органӧн сетӧм документъяссӧ сьӧрсьӧн-бӧрсьӧн пӧрадок серти налӧн воан лунӧ, сетӧ меставывса асвеськӧдлан органъяслы документъяс босьтӧм йылысь расписка налысь лыддьӧг да босьтан кадпас индӧмӧн да индӧм документъяс пасъян лунсянь 3 уджалан лун чӧжӧн видлалӧ найӧс тырвыйӧлун (ӧтувъялун) серти (тайӧ пунктса медводдза абзац тӧд вылын кутӧмӧн). Сэк, кор меставывса асвеськӧдлан орган документъяслысь пакетсӧ сетӧ оз тырвыйӧ (оз ӧтув), Агентство бӧр бергӧдӧ меставывса асвеськӧдлан органъяслӧн инпасӧ наӧн сетӧм документъяссӧ бергӧдан помка индӧмӧн прӧверка нуӧдӧм помалан лунсянь 2 уджалан лун чӧжӧн.

Сэк, кор тайӧ пунктын индӧм эрдӧдӧм тырмытӧмторъяссӧ бырӧдӧны, меставывса асвеськӧдлан органъяс вермӧны выль пӧв шыӧдчыны Агентствоӧ 2013 вося моз тӧлысь 1 лунӧдз кадколастӧ.

12. Меставывса асвеськӧдлан органъясӧн тайӧ Правилӧяслӧн 11 пунктын индӧм документъяс сетан кадколаст помасян кадпассянь 15 уджалан лун чӧжӧн Агентство либӧ кырымалӧ Артмӧдчӧм, либӧ ыстӧ Артмӧдчӧм кырымалӧмысь подула ӧткажитчӧм татшӧм случайясын:

1) оз сет документъяссӧ, а сідзжӧ сетӧ документъяссӧ оз тырвыйӧ (оз ӧтув) тайӧ Правилӧяслӧн 11 пункт серти;

2) оз кутчысь тайӧ Правилӧяслӧн 4 да 9 пунктъясын индӧм условиеясӧ;

3) субсидия босьтӧм вылӧ шыӧдчӧмсӧ да тайӧ Правилӧяслӧн 11 пунктын индӧм документъяссӧ сетӧ урчитӧм кадколастъяс торкалӧмӧн.

Сэк, кор примитӧны субсидия сетны ӧткажитӧм йылысь помшуӧмсӧ, Агентство индӧм помшуӧм примитан кадпассянь 5 уджалан лун чӧжӧн ыстӧ меставывса асвеськӧдлан органлӧн инпасӧ индӧм помшуӧмсӧ (ӧткажитан помка индӧмӧн) да субсидия босьтӧм вылӧ сетӧм документъяссӧ.

13. Коми Республикаса республиканскӧй сьӧмкудйысь субсидияяссӧ вуджӧдӧ Агентство Артмӧдчӧмӧн урчитӧм мында, пӧрадок серти да кадколастъясӧ меставывса сьӧмкудъяслӧн сьӧм тшӧт весьтӧ вылынджык индӧм рӧскод сьӧмӧн могмӧдӧм бӧрын вӧчӧм рӧскод йылысь юӧръяс подув вылын, кутшӧмъясӧс сетӧны Агентствоӧ меставывса асвеськӧдлан органъяс.

14. Субсидияӧн вӧдитчӧмын эффективносьтсӧ донъялӧ Агентство Артмӧдчӧмӧн урчитӧм орччӧдӧм да отчётнӧй волӧн кывкӧрталӧмъяс серти субсидияясӧн вӧдитчан бӧртасъяс серти збыль шедӧдӧм торъя мога петкӧдласъяс подув вылын:

а) содӧ воддза во серти спорт школаяслы велӧдӧм да тренируйтӧм вылӧ спорт инвентар, экипировка да оборудование могмӧдан тшупӧд;

б) содӧ воддза во серти уна йӧза мортӧс ёнмӧдан да спорт мероприятиеясын, ордйысьӧмъясын участникъяслӧн лыд Коми Республикаса йӧзлӧн унасикаса группаяс да категорияяс пӧвстын.

15. Субсидияӧн вӧдитчан эффективносьтсӧ донъялӧ Агенство отчётнӧй финансӧвӧй волӧн бӧртасъяс серти. Субсидияӧн вӧдитчан эффективносьт йылысь отчётсӧ вынсьӧдӧ Агентство да йӧзӧдӧ “Ӧтуввез” юӧр да телекоммуникационнӧй везйын сылӧн официальнӧй сайт вылын отчётнӧй бӧрся локтан волӧн урасьӧм тӧлысь 10 лунӧдз кадколастӧ.

16.  Субсидияӧн вӧдитчан эффективносьтсӧ донъялан подув вылын Агентство примитӧ  отчётнӧй финансӧвӧй воын субсидия видзтӧм колясӧн коланлун чинтӧм йылысь помшуӧм Коми Республикаса сьӧм овмӧс министерствоӧн урчитан пӧрадок серти, кор субсидияясӧн вӧдитчӧны оз эффективнӧя – отчётнӧй финансӧвӧй воын оз шедӧдны субсидияясӧн вӧдитчан бӧртасъяслысь петкӧдласъяс, кутшӧмъясӧс урчитӧма Артмӧдчӧмӧн, петкӧдласъяслӧн кӧ збыль тӧдчанлуныс артавсьӧ лӧсялана воӧн урчитӧм тӧдчанлун вылӧ 90 прӧчентысь этшаджык.
Сэк, кор субсидияясӧн вӧдитчӧмын эффективносьтсӧ донъялан кывкӧрталӧм серти субсидияяс рӧскодуйтӧмсӧ шуӧма абу эффективнӧйӧн, отчётнӧй финансӧвӧй во пом вылӧ субсидия видзтӧм коляссӧ, мыйлысь коланлунсӧ эскӧдӧма Коми Республикаса сьӧм овмӧс министерствоӧн урчитӧм пӧрадок серти,  колӧ быть чинтыны Артмӧдчӧмӧн урчитӧм петкӧдласъяслысь тӧдчанлунсӧ шедӧдтӧм быд прӧчентысь 1 прӧчент арталӧмӧн, но оз унджык 95 прӧчентысь индӧм коляслӧн став ыдждаысь.
Субсидия ыджда чинтӧм йылысь юӧрсӧ сетӧ Агентство Коми Республикаса сьӧм овмӧс министерствоӧ лӧсялана помшуӧм примитӧм бӧрын 5 уджалан лун чӧжӧн.

17. Субсидияяс видзанногӧн лоӧ меставывса асвеськӧдлан органъясӧн торъя мог вылӧ субсидия сьӧм видзӧм.

Абу торъя мог вылӧ видзӧм субсидия мындасӧ колӧ бӧр бергӧдны Коми Республикаса республиканскӧй сьӧмкудйӧ оланпастэчасӧн урчитӧм пӧрадок серти.

18. Агентство отчётнӧй бӧрся локтан волӧн тӧвшӧр тӧлысь 30 лунысь оз сёрджык сетӧ Коми Республикаса сьӧм овмӧс министерствоӧ субсидияяс видзӧм йылысь отчётносьт Агентствоӧн вынсьӧдӧм форма серти.

19. Субсидияяссӧ торъя мог вылӧ видзӧм бӧрся урчитан пӧрадок серти видзӧдӧны Агентство да Коми Республикаса сьӧм овмӧс министерство.

Мортӧс ёнмӧдан да спорт юкӧнын муниципальнӧй учреждениеяслысь

материально-техническӧй подувсӧ бурмӧдӧмкӧд 

йитчӧм меставывса асвеськӧдлан органъяслысь 

рӧскод кӧсйысьӧмъяс сьӧмӧн могмӧдӧм вылӧ 

Коми Республикаса республиканскӧй сьӧмкудйысь
субсидияяс юклан да сетан правилӧяс дорӧ 

СОДТӦД
2013 во вылӧ мортӧс ёнмӧдан да спорт юкӧнын муниципальнӧй учреждениеяслысь

материально-техническӧй подувсӧ бурмӧдӧмкӧд йитчӧм меставывса асвеськӧдлан органъяслысь рӧскод кӧсйысьӧмъяс сьӧмӧн могмӧдӧм вылӧ субсидияяс 
ЮКЛӦМ
	д/в № 

	Муниципальнӧй юкӧнъяслӧн ним
	Ставыс, мында    
(сюрс шайт)
	Сы лыдын:

	
	
	
	муниципальнӧй спорт школаяслысь материально-техническӧй подувсӧ бурмӧдӧм вылӧ субсидия
	спорт мероприятиеясӧн муниципальнӧй шӧринъяслысь (юкӧнъяслысь) материально-техническӧй подувсӧ бурмӧдӧм вылӧ субсидия

	 1
	2
	3
	4
	5

	1.
	«Воркута» кар кытш
	1652,0
	1 472,0
	180,0

	2.
	«Сыктывкар» кар кытш
	2340,0
	2 160,0
	180,0

	3.
	«Усинск» кар кытш
	1750,0
	1 570,0
	180,0

	4.
	«Ухта» кар кытш
	1947,0
	1 767,0
	180,0

	5.
	«Вуктыл» муниципальнӧй район
	965,0
	785,0
	180,0

	6.
	«Изьва» муниципальнӧй район
	769,0
	589,0
	180,0

	7.
	«Княжпогост» муниципальнӧй район
	573,0
	393,0
	180,0

	8.
	«Койгорт» муниципальнӧй район
	573,0
	393,0
	180,0

	9.
	«Кӧрткерӧс» муниципальнӧй район
	1162,0
	982,0
	180,0

	10.
	«Луздор» муниципальнӧй район
	867,0
	687,0
	180,0

	11.
	«Сосногорск» муниципальнӧй район
	1260,0
	1 080,0
	180,0

	12.
	«Сыктыв» муниципальнӧй район
	769,0
	589,0
	180,0

	13.
	«Мылдін» муниципальнӧй район
	867,0
	687,0
	180,0

	14.
	«Удора» муниципальнӧй район
	867,0
	687,0
	180,0

	15.
	«Емдін» муниципальнӧй район
	965,0
	785,0
	180,0

	16.
	«Кулӧмдін» муниципальнӧй район
	965,0
	785,0
	180,0

	17.
	«Чилимдін» муниципальнӧй район
	769,0
	589,0
	180,0

	18.
	«Инта» кар кытш
	180,0
	
	180,0

	19.
	«Печора» муниципальнӧй район
	180,0
	
	180,0

	20.
	«Сыктывдін» муниципальнӧй район 


	180,0
	
	180,0

	
	Ставыс                                             
	19600,0
	16 000,0
	3600,0


».


